
ISLAM DAN PERIS-

“HPIRRERA S MO 56 ? BEMEEY
T LRt ek € SUPUIGTE ZEL
Euﬁ ! "

Dalam tiga tahun ini, dua peristiwa yang berkaitan dengan
Islam telah berlaku di negara kita. Pada 19hb Ogos 1978 Kuil
Hindu di Kerling Selangor telah dimusnahkan oleh fanatik Islam
menyebabkan 4 orang pengacau terbunuh dan beberapa orang
lain terluka. Satu lagi peristiwa berlaku di Batu Pahat, Johor,
di mana segerombolan fanatik Islam telah menyerbu balai polis,
mengakibatkan 8 orang pengganas terbunuh, 23 orang tercedera,

Menurut laporan, pada 9.20 pagi, 16hb Oktober 1980, 15
orang yang berpakaian seba putih, umus antara 27 hingga 60,
telah mengamuk Balai Polis Daerah Batu Pahat. Antara 23 yang
tercedera itu, termasuk 14 anggota polis, 7 kakitangan kerajaan
dan 2 orang awam, Mengenai pengganas pula, 8 di antaranya
telah ditembalk mati, dan 7 orang yang lain telah diberkas,

Ketua gerombolan 15 fanatik Islam ituialah Muhammad Nasir,
yvang menamakan diri Imam Mahadi. Beliau dan 3 orang rakan
lain telah membawa diri dari Kampuchea ke Kelantan. Pada 1975,
beliau menganut Islam, lantas berpindah ke Pahang, dan
seterusnya ke Batu Pahat. Di Batu Pahat, melalui ilmu sihir dan
hipnotisern, beliau telah menyesatkan pengikut-pengikutnya
dengan ajaran Islam yang songsang dan karut.

Sebelah pagi pada 16hb Oktober, Muhammad Masir lsmail
telah memimpin kuncu-kuncunya dan menempohi Balai Polis
Batu Pahat. Tanpa usul periksa, mereka menetak sebarang siapa
yang ditermui, terutama sekali yang tidak bersongkok atau ber-
tudung. Sambil membunuh, mereka meneriak "Allahu Akhbar!
Allahu Akhbar!” Di samping berpakaian baju putih, seluar
panjang putih dan kasut putiz, kepala 15 orang pengganas itu
dlSBil._.!bul"lgi tudung putih bagaikan pendakwah wanita. Tegasnya
pakaian dan lagaknya persis seperti tentera Jepun yang
mengganggui Pejabat Duta Amerika Syarikat di Kuala Lumpur
beberapa tahun yang lalu,

Di sini terlintas beberapa perasaan dan persoalan. Kenapa 16
utusan serba putih itu tergamak menyerang balai polis yang tidak
boleh dicerobohi? Apakah akibatnya seandai tempat lain yang
diserangnya? Kenapa mereka harus berpakaian putih, dan bukan
warna yang lain? Apakah warna putih melambangkan sesuatu
yang suci murni? Mengapa mereka bertindak waktu siang dan
bukan waktu malam yang hening? Cuma bersenjatakan pedang
dan parang, kenapa mereka begitu lancang mencerobohi balai

TIWA BATU PAHAT

"Bukankah kita telah menerima dakweh terlalu
banyak? Tetapi di tengah—-tengah paraunya suara
para pendakwah itu ajaran—ajaran karut bertambah
juga dengan suburnya, bagaikan cendawan di musim
hujan layaknya." (Lidah Pengarang Utusan Malaysia)

polis membunuh orang? Memgapa mereka asyik membunuh,
tanpa menghiraukan lelaki atau wanita, tua atau muda, Muslim
atau bukan Muslim?

Bagi mencari jawapan ini bukan perkara rudah. Mudah-
mudahan Jabatan Agama Hal-Ehwal Johor, Kementerian Dalam
Megeri dan lain-lain jabatan yang berkenaan dapat menyelami
dan menyiasat secara keras, agar peristiwa seumpama itu tidak
akan berulang dalam sejarah tanah air. Lain diketepikan, peris-
tiwa Batu Pahat itu cuma menyangkut angkara Muslim menye-
rang Muslim, Andainya yang diserang itu bukan Muslim, apa pula
kesudahannya? Apakah kesudahannya tidak mungkin meng-
akibatkan krisis konflik perkauman yang tidak bisa dibereskan?

Sebenarnya, kejadian penyerangan fanatik di Batu Pabat itu
bukan tiada asal usulnya. Setengah-setengah golongan yang
negatif menganggap bahawa penghidupan manusia di dunia cuma
sekelip mata, penghidupan yang hakiki adalah di dunia akhirat.
Lantaran itu, segala-galanya adalah kosong dan mimpi belaka,
dan memadailah dengan apa yang sedia ada, tak usahlah mempe-
dulikan yang lain-lain . Lantas itu, ada yang menghanguskan buku
bacaan, mencampakkan radio television ke sungai atau sawah.
Mereka benci terhadap segala nikmat kebendaan, memper-
kecilkan wang ringgit, harta benda, kuasa dan status. Bagi mereka,
cuma yang berfikiran suci murni, tanpa hawa nafsu dan kepen-
tingan dalam dunia kenyataan, adalah Muslim vang sehabis baik.

Setengah-setengah golongan yang positif pula merasa hayat
manusia harus berkobar-kobar memperjuangkan sesuatu, ter-
istimewa sekali pengembangan syiar Islam, perundangan Islam,
politik Islam, Kerajaan Islam, pendidikan Islam, ekonomi lslam,

‘ kebudayaan Islam dan kesenian Islam. Pendek kata, segala-
galanya berkiblatkan keutamaan dan keluhuran agama lslam,
Dan demni untuk mencapai matlamat, mereka sanggup melakukan

l apa saja tanpa mengendahkan peraturan undang-undang dan
pandangan orang lain.

Dalam peristiwa Batu Pahat, mereka bisa merampas kereta,
menyerang balai polis, dan mencederakan orang yang tidak
berdosa. Mereka disesatkan, mempercayai dalam 73 hari bisa
menguasai Johor, Kuala Lumpur, Thailand, Kampuchea dan
Rusia. Menurut Menteri Tak Berpotfolio, Datuk Muhammad
Masir, mereka juga merancang membunuh pemimpin-pemimpin

Muslim, termasuk Menteri. Mereka menganggap membunuh
Muslim yang kufur adalah halal.

Sama ada berfikiran negatif atau positif, ternyata golongan
Islam yang tersebut mempunyai orientasi, perawakan dan pela-
kuan yang bercorak songsang, sesat dan merbahaya. Meskipun
golongan yang negatif kelihatan lembab dan tidak bermaya, dan
golongan yang positif pula kelihatan lincah dan militan, namun
mereka mempunyai suatu asas, orientasi dan identifikasi yang
sama, iaitu bersendikan pada Islam yang songsang,

Umpamanya, menjahanamkan rumah berhala dianggap boleh
naik syurga, satu utusan yang diredai oleh Allah, Setengah-
setengah fanatik Islam percaya dengan memiliki sejenis "'paspot
ke syurga”, maka mereka akan dapat bergerak bebas di syurga
selepas mati. Penganut-penganut Islam songsang yang lain pula
berpendirian Muslimin tidak perlu berjemaah pada hari Jumaat,
di rumah pun boleh; menganggap bersembahyang tidak perlu
berkiblat ke Kaabah, kerana Allah ada di mana-mana saja;
menganggap membaca Al-Quran boleh menggunakan bahasa
Melayu bagi mengganti bahasa Arab. Pendek kata, ajaran-ajaran
sesat seumpama ini banyak sekali, sebab di negara ini terdapat
berpuluh-puluh golongan Islam yang sesat.

Ajaran sesat dan fanatisme Islam selain daripada terjelma
di Batu Pahat dan Kerling, juga jelas terlihat di dalam beberapa
peristiwa yang lain. Di Melaka dan Pahang, upacara perayaan
agama Buddhis telah diganggu, di tempat lain pula agama Kristian
telah dicabar, Dan  di setengah-setengah tempat, khususnya
sekolah berasrama, penuntut bukan Muslim telah dipaksa ber-
pakaian cara lslam.

Supaya _orang ramai lebih mengetahui selok-belok tentang
masalah'ini, maka berikut ini diturunkan beberapa pandangan
dari para pemimpin negara kita.

Dcngqn perasaan  terharu, Perdana Menteri merangkap
Pengerusi UMNO Datuk Hussein Onn berkata bahawa agama kita
Islam, telah disesatkan dan disalahgunakan oleh anasir-anasir
yang tidak bertanggungjawab, Ini telah menjejaskan kita sebagai
orang lIslam, apatah lagi agama kita telah dibawa ke suatu
keadaan yang porak-peranda. Beliau juga menyebut bahawa
agama Islam adalah satu agama yang agung di dunia, dan se-
barar:ng agama vyang agung dan hakiki mengajar pengikut-
pengikutnya supaya bersopan-santun, bertoleransi dan bertakwa.

Menteri Tak Berpotfolio di Jabatan Perdana Menteri
merangkap Pengerusi Berjasa Datuk Muhammad Nasir berkata,
“Apa yang ditakuti sangat ialah kemungkinan wujudnya golo-
ngan yang mencipta konsep Islam yang baru yang mempunyai
amalan yang sama sekali bertentangan dan berlainan dengan
konsep Islam yang sebenar.’*

Persatuan Ulamak Kelantan berpendapat bahawa “peristiwa
tersebut (Batu Pahat) amat malu dan menjatuhkan maruah
Islam di kalangan negara lain, kerana kumpulan tersebut merg-
gunakan nama Allah dan nabi-nabi, tetapi menyerang dengan
niat membunuh sesiapa saja yang tidak berdosa.’”

Raja Perlis terharu lalu bertitah, “Selama ini kita sering
melaungkan supaya rakyat mengawasi kegiatan-kegiatan komunis
dan puak anti-nasional, tetapi tidak diduga rupanya keganasan
telah lahir dari orang-orang Melayu sendiri yang beragama Islam."*

*iA




Tan Sri Ghazali Shafie pula memberi amaran yang keras,
“"Saya tidak hirau agama apa yang dianuti oleh seseorang itu,
tetapi jika ia menjejaskan keselamatan negara dan ketenteraman
awam, tindakan tetap diambil."”

Dari perbualan para pemimpin negara yang bijaksana dan arif
budiman itu, ternyata mereka amat mengambil berat tentang ke-
giatan ajaran Islam yang songsang di negara ini. Mereka menye-
dari tentang potensi bahaya ajaran songsang 1slam, lebih-lebih
lagi di sebuah negara Malaysia yang berbilang kaum dan ber-
bilang agama. Kerajaan dan rakyat-jelata wajiblah berpayung
sebelum hujan, berjaga sebelum kena, dan mengambil langkah-
langkah pencegahan dan penjaminan yang efektif.

Kita tahu Kerajaan sepanjang masa ini menghadapi tekanan
dan kerumitan, terutama sekali hal-ehwal agama Islam yang
sensitif dan sehidup semati dengan orang Melayu. Memandang-
kan Islam adalah agama negara yang diiktirafkan oleh Kerajaan,
sudah tentu tiada orang akan menghinanya, apatah lagi Islam
merupakan agama yang bercorak unggul dan universal. Bagi
para Muslim yang benar-benar jujur dan bertakwa, segala tindak-
tanduknya bukan saja akan direstui oleh Allah, malah juga akan
dipersetujui oleh rakyat-jelata, kerana ajaran dan semangat Islam
yang tulen adalah maha kuasa dan rmaha suci, dan pasti dapat
diterima oleh setiap insan di dunia.

Yang mengesalkan ialah pengikut-pengikut Islam di merata-
rata tempat mematuhi berlainan mazhab dan rukun, sungguhpun
pada dasarnya Islam cuma satu, Disebabkan wujudnya berlainan
puak dan ajaran, negara-negara Islam (Khasnya di kawasan Timur
Tengah), sering terjerumus di dalam perang syahid dan konflik
persaudaraan. Puak-puak dan perpecahan ini kerapkali juga
dipengaruhi dan dicorak oleh unsur-unsur luar daripada agama.
Begitulah juga halnya dengan kaum Muslim disnegara ini.

Menteri Kewangan Tengku Razaleigh telah mengeluarkan
buah fikiran yang bernas dan jitu, bahawa negara ini terdapat
golongan Melayu yang lebih Melayu, golongan Bumiputera
yang lebih Bumiputera, golongan Islam yang lebih slam. Yang
terkemudian itu berimplikasi bahawa ada setengah orang meng-
anggap diri lebih Islam, lebih takwa dan lebih hakiki daripada
yang lain. lanya juga berimplikasi ada orang tuduh-menuduh,
fitnah-memfitnah dan kafir-mengafir di antara satu sama lain.
Dalam hubungan ini, adalah perlu pendekatan dan tindak-
tanduk berdakwah dikaji semula, memandangkan banyak ter-
dapat penyelewengan perselisihan dan fahaman sempit dewasa
ini.

Walau bagaimanapun, demi untule menjamin keselamatan
negara, kesejahteraan sosial, kemakmuran ekonomi, kebebasan
dan kebahagiaan, serta keharmonian kaurn,adalah perlu Kerajaan
dan Jabatan Hal-Ehwal Agama Negeri mengawasi mereka-mereka
yang mempunyai udang di sebalik batu, anasir-anasir Komunis
dan subversif, yang memperalatkan agama Islam sebagai alat sen-
jata ke arah menjejaskan pembangunan negara dan memecah-
belahkan perpaduan rakyat melalui organisasi politik, agama, pe-
lajaran atau lain-lain seumpamanya. Rakyat negara ini meng-
horrati agama Islam sebagai agama rasmi, satu agama suci murni
dan maha agung yang tidak boleh dicerobohi. Semoga kita semua
mempastikan imej dan prestij yang baik ini tidak dijejaskan oleh
fahaman yang membabi buta, sesat, fanatik dan fundamentalis
sesama Islam sendiri di masa ini dan di masa-masa akan datang.

Semoga Tuhan menyelamatkan rakyat Malaysial

